
Annotatsiya: Mazkur tezisda O‘zbekistonda elektron tijoratning rivojlanish tarixi, asosiy qonuniy asoslari hamda 
sohadagi mavjud muammolar tahlil qilingan. Elektron tijorat sohasidagi texnologik yutuqlar, onlayn to‘lov 
tizimlari va internet infratuzilmasining rivojlanishi savdo-sotiqning raqamli shaklga o‘tishiga xizmat qilmoqda. 
Shuningdek, pandemiya davrida bu sohaning ahamiyati ortgani, yangi imkoniyatlar paydo bo‘lgani ta’kidlangan. 
Tezisda elektron tijoratni yanada rivojlantirish uchun huquqiy bazani mustahkamlash, raqamli savodxonlikni 
oshirish va infratuzilmani yaxshilash zarurligi ko‘rsatilgan. 

Abstract: This thesis analyzes the historical development of e-commerce in Uzbekistan, its main legal frameworks, 
and existing challenges in the field. Technological advancements, online payment systems, and the growth of 
internet infrastructure have contributed to the transition of trade into digital formats. The importance of e-
commerce notably increased during the pandemic period, creating new opportunities. The thesis highlights the 
need to strengthen the legal framework, improve digital literacy, and enhance infrastructure to further develop e-
commerce in Uzbekistan 

Keywords: e-commerce, digital economy, digital literacy, socio-legal relations, UNCITRAL, e-commerce platforms, 
electronic payment infrastructure. 

Ta’kidlash joizki, insoniyat taraqqiyotining barcha tarixiy bosqichlarida uni savdo-sotiq 

faoliyati kuzatib kelgan. Shu bois, jamiyat rivojlanishida, ayniqsa innovatsiyalar sohasidagi har 

qanday o‘zgarishlar tijorat sohasida ham tezda aks etadi. Bunday o‘zgarishlar, tabiiyki, axborot 

texnologiyalari sohasini ham chetlab o‘tmadi. 

Elektron savdo va elektron biznes atamalaridan ilk bor XX asr oxirida foydalanila 

boshlangan. Dastlab kompyuter texnikasi va dasturiy ta’minot ishlab chiqaruvchi yirik 

korporatsiyalar bu atamalarni ishlab-chiqarish va xo‘jalik faoliyatini raqamli texnologiyalar orqali 

optimallashtirish kontekstida qo‘llaganlar. 

Mazkur tushunchani iqtisodchi D. Kozye birinchilar qatorida kiritgan bo‘lib, u elektron 

tijoratni “foyda olish va bu jarayonni davom ettirishga qaratilgan tijoriy operatsiyalarni amalga 

oshirish jarayoni bo‘lib, u hamkorlar o‘rtasidagi o‘zaro munosabatlarni yengillashtiradi”, deb 

ta’riflagan. [1; 206-b] 

https://doi.org/10.47390/978-9910-09-176-6/rkm-43

J.F. Reyport va B.J. Yavorski esa “...Elektron tijoratni texnologik vositalar orqali tomonlar 

(shaxslar, tashkilotlar yoki ularning ikkalasi) o‘rtasidagi almashinuv, shuningdek, ichki yoki tashqi 

tashkilotlararo jarayonlar ko‘rinishidagi faoliyat deb aniqlash mumkin, bu jarayonlar elektron 

shakldagi almashinuvga xizmat qiladi”, deb hisoblaydi. [2; 420-b.] 

Xalqaro tashkilotlar esa ushbu tushunchani o‘zlariga xos tarzda talqin qiladilar. Masalan, 

BMTning xalqaro savdo huquqi bo‘yicha komissiyasi (UNCITRAL) tomonidan  

1996-yilda qabul qilingan “Elektron savdo to‘g‘risidagi namunaviy qonun” milliy 

qonunchilik asoslarini ishlab chiqishda asosiy hujjat sifatida tavsiya etilgan. Ushbu hujjatga ko‘ra, 

elektron savdo – bu “ma’lumotlarni elektron shaklda almashish yoki boshqa usullar orqali uzatish 

asosida, qog‘oz shaklidagi an’anaviy vositalarga muqobil tarzda amalga oshiriladigan bitim 

hisoblanadi. 

O‘zbekiston Respublikasi mustaqillikka erishganidan so‘ng, bozor iqtisodiyotiga o‘tish joriy 

qilindi. Bozor iqtisodiyoti rivojlanib borgani sari, zamon talabi asosida elektron tijoratga bo‘lgan  

talab ham bora-bora osha boshladi. Raqamli texnologiyalarning dunyo bo‘ylab rivojlanib 

borayotganligi barcha mamlakatlarda o‘z ta’sirini ko‘rsatmay qo‘ymadi. Shuning natijasida 

O‘zbekiston Respublikasida ham raqamli texnologiyalarni takomillashtirish asosida elektron 

tijoratni ommalashtirish ishlari boshlandi hamda bu bir necha bosqichni o‘z ichiga oladi.  

Elektron tijoratning dastlabki ko‘rinishlari mamlakatimizda 2000-yillar boshida ko‘zga 

tashlana boshladi. Internetning ommalashuvi, ilk internet do‘konlar orqali elektron savdo-

sotiqning rivojlanayotganligi hamda elektron to‘lov tizimining ham kirib kelishi bu jarayonni 

yanada tezlashtirdi, deb ayta olamiz. Shubhasiz, elektron tijorat bilan bog‘liq ijtimoiy 

munosabatlarni qonuniy tartibga solishga nisbatan ehtiyoj paydo bo‘la boshladi va shu bilan ilk 

normatiiv-huquqiy hujjatlar qabul qilindi. Bu normativ-huquqiy hujjatlar sirasiga 2003-yil 11-

dekabrda qabul qilingan O‘zbekiston Respublikasining “Elektron imzo to‘g‘risida”gi Qonuni ham 

kiradi. Qonun orqali elektron shartnomalarning yuridik kuchga egaligi ta’minlandi. Elektron 

imzolar orqali fuqarolar va yuridik shaxslar o‘zaro shartnoma tuzish, to‘lovlar amalga oshirish va 

boshqa xizmatlardan foydalanish imkoniyatiga ega bo‘ldilar.  

Shuningdek, 2004-yil 29-aprelda qabul qilingan “Elektron tijorat to‘g‘risida”gi Qonuni 

elektron tijoratning asosiy tushunchalari, subyektlari va shartnomalarining huquqiy kuchini 

belgilab berdi. Bu hujjat elektron savdoni tartibga soluvchi ilk muhim normativ asos bo‘ldi. 

2010-yillarda O‘zbekiston elektron to‘lov infratuzilmasini rivojlantirishga alohida e’tibor 

bera boshladi. “Click”, “Payme” kabi mahalliy to‘lov tizimlari paydo bo‘lib, onlayn xaridlarning 

keng ommalashuviga sabab bo‘ldi. 

2020-yil va undan keyingi davr esa elektron tijorat sohasida tub burilish nuqtasi bo‘ldi. 

Koronavirus pandemiyasi sharoitida masofaviy xizmatlarga bo‘lgan talab keskin oshdi, bu esa 

onlayn savdo va elektron to‘lov tizimlarining keng joriy etilishiga olib keldi. 2020-yil 5-oktyabrda 

6079-sonli O‘zbekiston Respublikasi Prezidenti tomonidan “Raqamli O‘zbekiston – 2030” 

strategiyasini tasdiqlash va uni samarali amalga oshirish chora-tadbirlari to‘g‘risida”gi Farmoni 

doirasida qator tashabbuslar ilgari surildi. Elektron savdo platformalarini qo‘llab-quvvatlash, 

startap loyihalarni moliyalashtirish va aholining raqamli savodxonligini oshirish bo‘yicha amaliy 

choralar hozirgi kunga qadar ko‘rilmoqda. 

Electron tijoratning rivojlanishi jamiyat uchun ham katta yutuq bo‘ldi deb ayta olamiz. 

O‘zbekiston Respublikasi Markaziy Osiyo davlatlari sirasiga kirishi bilan birga “landlocked” 

(to‘g’ridan to‘g’ri dengiz yoki okean yonida bo‘lmagan) davlatlar qatorida hamdir. Elektron 

tijoratning rivojlanishi mintaqadagi tadbirkorlarni yangi bozor bilan hamnafas bo‘lishiga 

imkoniyat yaratdi va o‘z-o‘zidan daromad miqdori ham mutanosib oshib bordi. Elektron tijorat 

global savdoga kirishni ta’minlaydi.  

O‘zbekistonda elektron savdo platformalarining rivojlanishi va muvaffaqiyatga erishgani 

chet el iqtisodchilarini ham befarq qoldirmadi. “Uzum” — O‘zbekistondagi savdo maydonchasi — 

2022-yil dekabrdan 2023-yilgacha 23 barobar o‘sishga erishdi. 2024-yilda Uzum O‘zbekistonning 

birinchi “unicorn” kompaniyasiga aylandi — ya’ni bozordagi bahosi 1 milliard AQSh dollaridan 

oshgan xususiy kompaniya.”[3] 

Shunday bo‘lsada, elektron tijoratni yurtimizda keng rivojlangan deb ayta olmaymiz. 

Elektron savdoning ommaviy yo‘lga qo‘yilishi uchun elektron tijorat bilan bog’liq sotuvchi va 

xaridor o‘rtasida vujudga keladigan ijtimoiy-huquqiy munosabatlar, bu bilan bog’liq nizolarni hal 

qilish hozircha umumiy huquq qoidalari asosida, ya’ni O‘zbekiston Respublikasi Fuqarolik 

Kodeksining umumiy qoidalar qismi bo‘yicha, O‘zbekiston Respublikasining “Iste’molchilarning 

huquqlarini himoya qilish to‘g’risida”gi Qonunida belgilangan qoidalar bilan tatbiq qilinib 

kelmoqda. Vaholanki, elektron tijorat va unda iste’molchilarning huquqlarini qay tarzda himoya 

qilish bilan bog’liq yagona normativ-huquqiy hujjat qabul qilinmagan. Bu esa nizo yuzaga 

kelganda masalani hal qilishni biroz murakkablashtirishi shubhasiz.  Chunki barcha umumiy 

qoidalarni ham elektron tartibda tuziluvchi shartnomalarga tatbiq etib bo‘lmaydi.  

Elektron tijoratning o‘sishi uchun to‘sqinlik qilib kelayotgan jihatlar faqatgina huquqiy 

sohada emas, balki yaxshi logistika, internet aloqasi, moliyaviy infratuzilma va raqamli 

savodxonlikni ham talab qiladi. Internetga kirmaslik sabablari ko'pincha raqamli savodxonlikning 

pastligi, naqd pul olish odatlari, qimmat transport xizmatlari va kichik bozorlar bilan bog'liq. 

O‘zbekiston hududida elektron tijoratni rivojlantirish uchun mavjud muammolarni tizimli 

hal etish, raqamli infratuzilmani modernizatsiya qilish va huquqiy asoslarni mustahkamlash 

muhim hisoblanadi. Bu nafaqat iqtisodiy barqarorlik, balki ijtimoiy inklyuziya, bandlik va xalqaro 

bozorga integratsiyalashuvni ham ta’minlaydi. Elektron tijorat — bu nafaqat texnologik jarayon, 

balki O‘zbekistonning zamonaviy raqamli iqtisodiyot sari intilishining muhim tayanchi 

hisoblanadi. 

 

Adabiyotlar/Литература/References: 

1. Козье Д.Электронная коммерция: пер. сангл. – М., 1999. Головенчик Г. Сущность, 

классификация и особенности электронной коммерции // Наука и инновации. – 2020. 

– №4 (206). С. 40. URL 

2. Rayport J.F, Jaworski B. J. E-commerce. – Boston; Toronto; London: Irwin/McGraw-Hill, 

2004. – Р. 420 

3. https://blogs.worldbank.org/en/psd/ending-poverty-through-e-commerce-in-

kyrgyzstan--tajikistan-and-?utm_source 

  



 

245 

 
 

 

 

 

YANGI DAVR ILM-FANI: INSON UCHUN 

INNOVATSION GʻOYA VA YECHIMLAR 
II RESPUBLIKA ILMIY-AMALIY KONFERENSIYASI MATERIALLARI 

2025-yil, 3-iyun 

 
 

Mas’ul muharrir:   F.T.Isanova 

Texnik muharrir:   N.Bahodirova 

Diszayner:    I.Abdihakimov 

 

 
 

Yangi davr ilm-fani: inson uchun innovatsion gʻoya va yechimlar. 

III Respublika ilmiy-amaliy konferensiyasi materiallari. – Toshkent: 

Scienceproblems team, 2025. – 245 bet.  

 

Elektron nashr: https://konferensiyalar.uz 
 

Konferensiya tashkilotchisi: “Scienceproblems Team” MChJ 

 

Konferensiya oʻtkazilgan sana: 2025-yil, 3-iyun 

 

 

 

ISBN 978-9910-09-176-6 

 

Barcha huqular himoyalangan. 
© Sciences problems team, 2025-yil. 
© Mualliflar jamoasi, 2025-yil. 

https://konferensiyalar.uz/



